
Camiñar cara a un mundo
máis xusto é o desexo da
protagonista de Lía e as

zapatillas de deporte e tamén a
forma como María Reimóndez
remata a historia que Edicións
Xerais de Galicia vén de publicar
na súa colección “Merlín.”

Unha nena séntese moi feliz
cos agasallos que os Reis Magos
deixaran este ano na súa casa,
pola noite repasando mental-

mente as cousas

percibe algo estraño, érguese,
examina o seu cuarto e bate
con algo sorprendente: as zapa-
tillas de deporte falan. A partir

deste momento nada será
igual para a peque-
na que entre
abraio e descon-
certo disponse a
emprender unha
aventura que
compartirá cos
lectores e que non
os deixará indife-
rentes.

Os lectores de
nove anos en dian-
te teñen nesta no-
vela a oportunida-
de de imaxinar
mundos máxicos
que tenden á uto-
pía nun mundo re-
al: a ficción mergu-
lla aos rapaces nun
universo fantástico
onde é posible que
unas zapatillas de
deporte falen, que

durante a noite se
visiten lugares afasta-

dos e que os soños se fa-

gan realidade. As referencias a
determinadas prácticas reais
invita os rapaces a reflexionar
sobre cuestións descoñecidas,
pero coas que conviven ob-
viando o que sucede noutras
partes do planeta no que ele
son privilexiados.

E entre un plano e outro
discorre unha historia tenra,
triste e ateigada de vontades
que leva a Lía a prender a chis-
pa que esperte a sensibilidade
dos que están ao seu redor len-
do, preguntando, informándo-
se e estando ben atenta aos es-
cintileos de ensoñación que lle
proporcionan as súas zapatillas
de deporte.

María Reimóndez, presi-
denta da Organización Non
Gobernamental de Coopera-
ción para o Desenvolvemento
“Implicados/as no Desenvolve-
mento” aproveita a literatura
para amosar dunha forma lú-
dica unha realidade que pouco
ou nada ten que ver coa fanta-
sía coa que os nenos do primei-
ro mundo se achegan ás histo-
rias de zapatillas voadoras, pero
que garda un trasfondo de cruel
realismo que é bo que estes ne-
nos coñezan se queremos que
eles reflexionen sobre a necesida-
de de colaborar na construción
dun mundo máis xusto.

REIMÓNDEZ, María, Lía e as
zapatillas de deporte, Ed. Xerais,
Vigo, 2008 88 páxinas.

Oalacantino Pablo Taibo
penetrou no universo li-
terario sendo moi neno e

dende que gañara un concurso
literario para escolares non se
afastou dese espazo en que se
atopa tan cómodo, ben sexa co-
mo autor ou ben como contador
de historias, ou contista tal e co-
mo a el lle gusta ser recoñecido.
O seu traballo creador é enorme
como acreditan títulos como
Cuentos contados, El espantapája-
ros, Estela ou La peligrosa casa ho-
rrible que son só unha pequena
achega do seu bo quefacer litera-
rio. Mais, ademais dese interese
por escribir e difun-
dir as súas historias,
xa sexan para adul-
tos ou para nenos,
cómpre salientar ta-
mén o seu traballo
como animador, co-
mo axente activo no
fomento da lectura,
que desenvolve con
éxito, sobre todo no
mundo infantil, gra-
zas ao coñecemento
que posúe do público
a quen se dirixe. A
sensibilidade, humor
e temas que emprega
son sempre familiares,
aínda que nalgúns ca-
sos mesture tamén o real
co fantástico, o crible co incri-
ble de xeito que provoca esa sen-
sación de abraio que tantas veces
atrapa aos máis novos na lectura
dun libro.

OQO editora, grazas á tradu-
ción de Sara Monda, vén de ti-
rar do prelo a versión galega do
conto de Taibo Un gato en el ár-
bol. Un pequeno relato, que
mesturando a normalidade co-
as situacións máis absurdas e
inverosímiles, narra como o ga-
to da señora Paca sobe a unha

árbore da que non

pode baixar polo medo que lle
produce. Unha situación co-
mún que se volve algo anormal
cando comeza subir xente para
tentar baixalo e a árbore é ocu-
pada pola filla e o marido da
señora Paca e pola brigada de
bombeiros que acudiu na súa
axuda. Vólvese un momento
caótico coas pólas cheas de
xente que emiten diferentes
sons: choros, sirenas, berros e
miaños, que terá un final rela-
tivamente feliz de obviarmos
as trompadas que sofren al-
gúns dos personaxes para che-
gar ao chan.

Os escenarios cotiáss que
dan credibilidade a sucesos
incribles asumen o papel de
nexo que achega o mundo
imaxinario da literatura aos
rapaces e rapazas. Pero ade-
mais tamén as ilustracións
actúan como elemento de
enlace entre eses dous mun-
dos. O traballo plástico de
Géraldine Alibeu, figurativo
ao tempo que marabilloso,
incide na parte humorística
do relato facendo visuais eses
momentos fantásticos relata-
dos polo autor, de maneira
que as ilustracións se conta-
xian do dinamismo, tenrura e
surrealismo que emanan as pá-
xinas do libro.

ALBO, Pablo e ALIBEU,
Géraldine, Un gato na árbore,
OQO Ed., Pontevedra, 2008, 36
páxinas.

Zapatillas faladoras

Con humor e
fantasía

Paula Fernández

Espertando
sensibilidades

María Navarro

Escenarios cotiáns

O autor, embaixador de
España ante a Santa Sé de
1985 a 1987, procura neste
volume una desmitificación
radical, á luz da
ciencia, de “todas as
cosmovisións espi-
ritualistas” e as súas
aplicacións ás diver-
sas esferas da vida
humana no decurso
da historia, incluido
o presente. Segundo
Puente Ojea, frente
á superstición reli-

xiosa, xeradora dun mundo
de carácter esquizoide, o ma-
terialismo unitario represen-
ta a concepción científica da

realidade. “A activi-
dade da ciencia ca-
miña cara a radical
supresión do sobre-
naturalismo, tanto
na expresión evolu-
tiva das súas formas
sacras como na
proliferación actual
das súas formas se-
cularistas”, afirma.

ANDEL DE NOVIDADES
M. Blanco Rivas

A volta ao mundo en 80 días
Jules Verne

Edicións Xerais. 368 páxinas

O mito da alma
Gonzalo Puente Ojea

Edicións Laiovento. 702 páxinas

Phileas Fogg, un frío
gentleman inglés, acompa-
ñado de Passepartout, en-
fróntase coa aposta de que
será capaz de dar a
volta ao mundo en
80 días. Para de-
mostralo, Gogg
xoga 20.000 libras
(a metade da súa
fortuna). Uns días
antes da súa parti-
da, en Londres
ocorre un roubo
nun banco e o de-

tective Fix sospeita de Fogg
pola cantidade de diñeiro
que leva enriba e pola re-
pentina saída de Inglaterra.

Esta viaxe lévase a
cabo engaiolando
ao lector co enga-
do de lle procurar
resposta a una do-
bre pregunta: ¿Es-
tarán de volta den-
tro do tempo esta-
blecido? ¿Será
Míster Fogg o la-
drón?

A integración educativa
María Teresa Núñez Mayán

Edicións Laiovento. 272 páxinas

A integración escolar foi
un dos grandes retos do sis-
tema educativo durante o
último cuarto do século
XX. Presentouse
como alternativa á
segregación a que
estivo sometida
calquera forma de
diversidade ao lon-
go da historia. Nes-
te volume o autor
quere analizar o
impacto real que
supuxo a política

de integración educativa
para os profesionais, para as
institucións educativas e
para aqueles alumnos e

aquelas alumnas a
que ía destinada.
Con esta finalida-
de, contrástanse as
propostas teóricas
coa súa posta en
práctica, e analíza-
se se os cambios
producidos foron
superficiais ou de
profundidade.

As aventuras de Wendy
Andreu Martín

Edicións Xerais. 160 páxinas

Roger Dueso e Wendy
Aguilar inician a garda cun
sesenta, o código que na co-
misaría alerta dun asasinato,
mais este caso non
será de xente co-
rrente. O homicidio
levaráos a descubrir
unha cámara secreta
onde desapareceu
unha valiosa alfaia
envolta nun miste-
rio cuxo roubo non
foi denunciado por
ninguén. É esta un-

ha novela trepidante na que a
moza policía deberá enfron-
tarse por si mesma con asasi-
nos considerados moi perigo-

sos; terá que correr,
loitar e facer uso das
armas; coñecerá o
fondo do mar, salta-
rá abismos pavoro-
sos e verá a morte
moi de preto. Esta
novela foi merece-
dora do Premio
Bancaixa de Litera-
tura Xuvenil 2007.


